
Regteentstof
gee sojabone woema

Inenting met Bradyrhizobium japonicum is 'n noodsaaklike faset
van sojaboonproduksie in Suid-Afrika omdat hierdie spesie nie
inheems aan plaaslike gronde is nie.

ie simbiotiese ver-

houding tussen

Rhizobium en die

sojaboongasheerplant

kan potensieel 4l die
stikstof voorsien wat die gewas
nodig het om 'n groot ces te
produseer.

Benewens die entstofkoste is
hierdie stikstof gratis. Dit is een
van die ekonomiese aspekte van
produksie wat sojabone bevoor-
deel bo talle ander gewasse wat
kunsmisbemesting nodig het.

Daar is verskeie metodes om
sojabone te ent en die gekose
metode bepaal die samestelling
van die entmiddel. Dro€ of veen-
gebaseerde entmiddels word in
die vorm van 'n pap gemaalk en as
'n saadbehandeling op die saad
toegedien kort voordat dit ge-

M Die entstof kan in die grond
corleef, maar dit is beter
om sojaboonsaad elke jaar
te ent om te verseker dat
daar genoeq bakterieé is.

plant word. 'n Vloeibare entstof
kan regstreeks in die plantvoor
toegedien word terwyl die boer
die saad plant.

Elke metode het sy voor- en
nadele. Dit is belangrik dat die
bakterie€ lewend en in 'n sterk
gekonsentreerde vorm moet
wees om die sojabone se wortel-
stelsel in 'n vroeé stadium binne
te dring en te noduleer.

Op lande waar sojabone voor-
heen geplant was, kan daar nog
spore van Bradyrhizobium japo-
nicum in die grond teenwoordig
wees en dan kan die nuwe aan-
planting suksesvol noduleer.

Die oorlewing van 'n vorige
entstof in groot genoeg getalle
is egter nie konstant in plaaslike
grondsoorte nie. Dit is veiliger
om elke jaar te ent, ongeag watter
gewas dit in die wisselboustelsel
vooraf gegaan het.

Ditisin die algemeen veiligom
te s& die stikstofbindingsproses
vind plaas wanneer die gewas
donkergroen is en die wortels
baie knoppies het wat binne
pienk is.

Swak nodulering is ‘n probleem
wat jaarliks voorkom en dit is
ongelukkig iets wat veroorsaak
dat baie vingers gewys word.

'n Beskuldiging van 'n lae tel-
ling van lewende bakterieé word
dikwels na die kant van die ver-
skaffer van die entstof geslinger,
maar swak noduleringsmetodo-
logie en verdagte opbergingstoe-
stande op die plaas kan net sowel
die oorsaal wees.

STAM
Die stam wat sedert 1997 kom-
mersieel in Suid-Afrika gebruik
word, staan as WB74 bekend.
Dit is nd uitgebreide navorsing
deur die Plantbeskermingsinsti-
tuut van die Landbounavorsings-
raad geselekteer. Sommige van
die seleksiekriteria was die doel-
treffendheid om stikstof te bind,
die vermo€ om 'n wye reeks Suid-
Afrikaanse kultivars se wortels
binne te dring, aanpassing by ver-
skillende plaaslike grondtipes en
mededingende vermoé teenoor
ander Rhizobiuni-stamme.

Die verhouding tussen die soja-

LINKS: Hoewelingevoerde ent-
stowwe boere kan beindruk, is dit
raadsaam om eers die kultivar en
plekspesifiekeinligting te onder-
soek voordat van entstofstamme
verander word. FOTO: CHARL VAN
ROGYEN

boongasheer en die Rhizobium-
stam is baie soos die verhouding
tussen 'n kultivar en 'n siekte.

Sommige koringkultivars is by-
voorbeeld vatbaar vir 'n bepaalde
stam koringstamroes, maar weer-
standig teen ander. Sommige kul-
tivars het matige weerstand teen
alles, terwyl daar ander kan wees
wat heeltemal weerstandig teen
alle bekende stamme is.

Dieselfde beginsel geld 'n soja-
boonkultivar en 'n Rhizobium-
stam. Daar is genetiese verskei-
denheid in sojaboonkultivars
om met enige bepaalde stam te
noduleer. Dit is belangrik dat
die Rhizobium-stam wat gebruik
word, in staat is om eers die
wortels van alle kultivars op die
mark binne te dring en stikstof
dan doeltreffend vir die plant se
gebruik te fikseer.

'n Kultivar se prestasie is gekop-
pel aan sy vermoé om suksesvol
met die Rhizobium te noduleer.
Alle historiese prestasiedata wat
aan daardie kultivar gekoppel s,
is slegs geldig om die toekomstige
prestasie te voorspel as dieselfde
Rhizobium-stam gebruik word.

As slegs een stam kommersieel
gebruik word, word kultivars
geteel en vir prestasie geselek-
teer wat op hul verhouding met
daardie stam gebaseer is. Goeie
kultivars wat 'n swak verhou-
ding met die stam het, sal nie
die seleksieproses oorleef nie en
uiteindelik sal alle kommersi¢le
kultivars deur 'n proses van eli-
minasie 'n goeie verhouding met
dié Rhizobium-stam hé.

Wanneer nuwe stamme die eer-
ste keer gebruik word, is histo-
riese prestasiedata waardeloos.
Die gevolge en risiko om 'n nuwe
stam te gebruik (wat ongetoets is
vir die bepaalde kultivar wat ge-
plant word), is dieselfde asom'n
ongetoetste kultivar te plant, Kul-
tivars wat in die verlede stand-
vastig gepresteer het, kan heel-

temal anders presteer wanneer
dit met 'n nuwe stam Rhizobium
geént word. Vir elke nuwe stam
wat bekend gestel word, moet 'n
nuwe stel prestasiedata ontwik-
kel word waarop kultivarseleksie
gegrond kan word.

INTERAKSIE
Rhizobium-stamme kan verskil-
lend in die grond reageer. Die
vermoé om vol te hou, is 'n in-
teraksie tussen die grondtipe en
die Rhizobium-stam, wat baie
kan wissel tussen verskillende
kombinasies stamme en grond-
toestande. Rhizobium-stamme
verskil geneties wat hul mede-
dingende vermo€ betref om soja-
boonwortels te infekteer, en die
rangorde van hul mededingend-
heid kan oor verskillende grond-
tipes verskil.

Dit kan in sommige gevalle
bykans onmoontlik wees om ’n
nuwe stam te gebruik in grond
met 'n hoé bevolking natuurlike
Rhizobium wat meer mededin-
gend as die nuwe stam is. Net
so kan dit baie moeilik wees
om ontslae te raak van 'n hoogs
mededingende stam wat in die
grond geplaas is sonder om sorg
te dra.

Die stam se interaksie met die
grond is kompleks. Alle aspekte
van stamreaksie moetin aanmer-
king geneem word voordat nuwe
stamme bekend gestel word om-
dat die gevolge geslagte lank kan
voortduur.

Ten einde mededingend in die

wereldmark te bly, moet plaaslike
sojaboonproduksie voortdurend
verbeter. Dit sluit insettegnologie
en algemene boerderymetodes
in. Die seleksie van verbeterde
Rhizobium-stamme kan bydra
tot die verbeterde mededingend-
heid van die plaaslike sojaboon-
oes en behoorthoog op die voor-
ranglys vir navorsing te wees.

As 'n saadverskaffer wat kulti-
varprestasie al vir baie jare eva-
lueer, is Pannar baie bekommerd
oor die skynbaar onverskillige
wyse waarop nuwe Rhizobium-
stamme (wat 'n regstreekse in-
vloed op die produkprestasie
het) op die kommersi€éle mark
geplaas word. As verskaffers Rhi-
zobium-entstowwe gebruik wat
regstreeks ingevoer word van
lande, soos Argentinié, Frank-
ryk en Amerika, sal dit gepas
wees om te vra om hul kultivar-
en plekspesifieke prestasiedata
vir die betrokke stam te sien
voordat die boer sy ces daaraan
toevertrou. As hul navorsing nie
deeglik was nie, kan dit 'n groot
risiko vir die boer beteken.

Dit is maklik om beindruk te
wees met ingevoerde entstowwe
van'n hot gehalte, veral as enting
in die verlede problematies was.
Dit is egter beter om eerder van
verskaffer te verander, en nie van
entstofstam nie, tensy die onder-
steunende bewyse oortuigend
is. LBW
Dr. Anthony Jarvie is ’'n soja-
boon- en droéboonteler by Pan-
nar Saad.

ENT DOELTREFFEND

doeltreffend te ent:

beplant gaan word.

tandmeganisme of skottel.

Die volgende faktore lewer 'n groot bydrae om sojaboonsaad

B Menginstruksies deur die vervaardigers moet in die kleinste
besonderhede nagevolg word.

B Geénte saad moet weggehou word van lig voordat daar geplant
word, in koel skaduwee, Boere moet ook probeer om slegs
genoeg saad te meng vir die opperviakte wat op daardie dag

M Planters kan aangepas word om die entstof wat gemeng is,
regstreeks op die saad in die grond te spuit, agter die saad se

M Die ideale grondtemperatuur vir sojaboonaanplantings is van
15 °C tot 27 °C. Pasop vir oormatige warm dagtemperature
aangesien dit sal lei tot swak knopvorming

B Saad moet elke jaar geént word, selfs al is sojabone in die
vorige seisoen op die grond verbou,

Sojabone, 'n wye keuse van 'n enkele bron.

Toppresterende kultivars keer op keer.
‘n Veelsydige pakket vir optimale produksie en
doeltreffende risikoverspreiding.

